
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 30-Ի ԹԻՎ 2196-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	18.12.2023թ.

	
	N 01/8-2/24571-2023

	Ոսումնասիրելով Ձեր 01.12.2023թ. №ԳՍ//37141-2023 գրությամբ ներկայացված «Անշարժ գույք հետ վերցնելու, ամրացնելու և Հայաստանի Հանրապետության կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Նախագծով առաջարկվում է ՀՀ սեփականություն հանդիսացող ՀՀ Արագածոտնի մարզ, համայնք Աշտարակ, գյուղ Կոշ 1-ին փողոց 71 հասցեում գտնվող  305.7 քառ. մետր մակերեսով կաթսայատունը (16,753,338 ՀՀ դրամ շուկայական արժեքին մոտարկված կադաստրային արժեքով), 13.6 քառ. մետր և 27.9 քառ. մետր մակերեսով մազութի հորերը (975,095 ՀՀ դրամ շուկայական արժեքներին մոտարկված կադաստրային արժեքներով) ու դրանց զբաղեցրած, օգտագործման ու սպասարկման համար անհրաժեշտ 0.235 հա (1,861,200 ՀՀ  դրամ արժեքով) և գյուղ Կոշ 1-ին փողոց 67 հասցեում գտնվող 165.6 քառ. մետր մակերեսով ճաշարանը (6,654,355 ՀՀ դրամ շուկայական արժեքին մոտարկված կադաստրային արժեքով) և դրա զբաղեցրած, օգտագործման ու սպասարկման համար անհրաժեշտ 0.0635 հա հողամասը (9,190,913 ՀՀ դրամ արժեքով) հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ պաշտպանության նախարարությանը:
Նախագծին կից հիմնավորման համաձայն վերը նշված Կոշ քրեակատարողական հիմնարկի նախկին տարածքը և դրանում տեղակայված շենք շինություները ՀՀ պաշտպանության նախարարությանն է հանձնվում ՀՀ զինված ուժերի կարիքների համար օգտագործելու՝ ուսումնական զորամասի ստեղծման  նպատակով: Սակայն բավարար հիմնավորված չէ գույքի հետագա նպատակին օգտագործման, շահագործման համար անհրաժեշտ ծախսերի գնահատումներն ու դրանց ֆինանսավորման աղբյուրները: Բացի այդ ներկայացված չեն տարածքի ընտրության չափորոշիչները:
Ելնելով վերոգրյալից, առաջարկում ենք նախագիծը շրջանառել գույքի հետագա օգտագործման ծրագրային առաջարկի, այդ թվում ծախսերի նախահաշվի և դրանց ֆինանսավորման աղբյուրների առկայության պարագայում:
	Ընդունվել է ի գիտություն

	2. ՀՀ արդարադատության նախարարություն
	12.12.2023թ.

	
	N 01/17/16203-2023

	Ի պատասխան Ձեր՝ 2023 թվականի դեկտեմբերի 1-ի թիվ ԳՍ//37141-2023 գրության՝ կից ներկայացնում ենք «Անշարժ գույք հետ վերցնելու, ամրացնելու և Հայաստանի Հանրապետության  կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:
ԿԱՐԾԻՔ
«Անշարժ գույք հետ վերցնելու, ամրացնելու և Հայաստանի Հանրապետության  կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

	«Անշարժ գույք հետ վերցնելու, ամրացնելու և Հայաստանի Հանրապետության  կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Միաժամանակ հայտնում ենք, որ Կառավարության 2021 թվականի դեկտեմբերի 30-ի N2196-Ա որոշման 3-րդ կետի համաձայն նախատեսվում է Հայաստանի Հանրապետության արդարադատության նախարարության «Կոշ» քրեակատարողական հիմնարկի շարժական գույքը՝ համաձայն N 1 հավելվածի, և Հայաստանի Հանրապետության արդարադատության նախարարության «Հրազդան» քրեակատարողական հիմնարկի շարժական գույքը՝ համաձայն N 2 հավելվածի, հանձնել Հայաստանի Հանրապետության արդարադատության նախարարության քրեակատարողական ծառայության տնօրինմանը:
	Կառավարության 2021 թվականի դեկտեմբերի 30-ի N2196-Ա որոշման N 1 հավելվածում ներառված և քրեակատարողական ծառայություն տեղափոխման ենթակա գույքերի ցանկում ներառվել են «ցածր լարման ընդհանուր համակարգ 630 ԿՎՏ ՏՄ3-630/10 (լրակազմ)» ( աղյուսակ 1-ի N6 համարի գույք), ՝ «ճաշարանի օդափոխության համակարգ» (աղյուսակ 1-ի N41 համարի գույք),   «Սառնարան՝ ամրացված պահեստի հատակին, մեծ» (3hատ) (աղյուսակ 2-ի թիվ 16 գույք) գույքերը, որոնց ապամոնտաժումը և տեղափոխումը կապված է ֆինանսական մեծ ծախսերի հետ։ «Սառնարան՝ ամրացված պահեստի հատակին, մեծ» գույքի ապամոնտաժման և տեղափոխման համար անհրաժեշտ է իրականացնել շենքերի պատերի մասնակի քանդում, «ցածր լարման ընդհանուր համակարգ 630 ԿՎՏ ՏՄ3-630/10» գույքի ապամոնտաժման դեպքում ՀՀ ԱՆ նախկին «Կոշ»  քրեակատարողական հիմնարկի տարածքը ամբողջությամբ կհոսանքազրկվի, իսկ «ճաշարանի օդափոխության համակարգ» գույքի ապամոնտաժման համար անհրաժեշտ է ապամոնտաժել նաև տվյալ տարածքի ողջ առաստաղը։  
	Կառավարության 2021 թվականի դեկտեմբերի 30-ի N2196-Ա որոշման N 1 հավելվածի «Արևային համակարգ» (աղյուսակ 1-ի N9 գույք) և «Արևային համակարգի կաթսայատուն (լրակազմ)» (աղյուսակ 1-ի N10 գույք) գույքերը, ապամոնտաժվել են մասնակի, տեղում են գտնվում արևային համակարգի հենակները, համակարգի և կաթսայատան խողովակաշարերը, ինչը հետագայում կարող է օգտագործվել, իսկ դրանց ապամոնտաժման դեպքում նշված գույքը կդառնա հետագա օգտագործման համար ոչ պիտանի։
	Հաշվի առնելով այն հանգամանքը, որ Հայաստանի Հանրապետության արդարադատության նախարարության քրեակատարողական ծառայությունը նշված գույքերի անհրաժեշտությունը տվյալ պահին չունի, ինչպես նաև դրանց ապամոնտաժումը և տեղափոխումը գտնում է ոչ նպատակահարմար՝ ապամոնտաժման շինանարարական աշխատանքներով պայմանավորված ֆինանսական մեծ ծախսերի հետ, նպատակահարմար է Հայաստանի Հանրապետության Կառավարության 2021 թվականի դեկտեմբերի 30-ի N2196-Ա որոշման հավելված 1-ի համապատասխան փոփոխություններ իրականացնել և վերոնշյալ գույքերը հանձնել Հայաստանի Հանրապետության պետական գույքի կառավարման կոմիտեին։	

	Ընդունվել է  ի գիտություն: Միաժամանակ ՀՀ կառավարության 2021 թվականի դեկտեմբերի 30-ի N2196-Ա որոշման հավելված 1-ում նշված գույքը ՀՀ պետական գույքի կառավարման կոմիտեին հանձնելը գտնում ենք ոչ նպատակահարմար։

	3. ՀՀ պաշտպանության նախարարություն
	12.12.2023թ.

	
	N ՊՆ/01/8314-2023

	2023 թվականի դեկտեմբերի 1-ի Ձեր N ԳՍ//37141 գրությամբ ներկայացված «Անշարժ գույք հետ վերցնելու, ամրացնելու և Հայաստանի Հանրապետության կառավարության 2021 թվականի դեկտեմբերի 30-ի N 2196-Ա որոշման մեջ փոփոխություն կատարելու մասին» ՀՀ կառավարության որոշման նախագծի ուսումնասիրության արդյունքներով հայտնում ենք, որ նախագծի գույք 2-ի նկատմամբ իրավունքների պետական գրանցումն իրականացվել է դեռևս 2007 թվականին և հողամասի հատակագծի պատճենի վրա կատարված նշումներից երևում է, որ առկա են ինչպես ամբողջովին քանդված, այնպես էլ կիսաքանդ շինություններ, հետևաբար մինչև գույքը հանձնելը այն ենթակա է վերագրանցման: Չի բացառվում նաև վկայականում նշված հողամասի սահմանների և կադաստրային քարտեզի միջև անհամապատասխանություն:	
	Հաշվի առնելով վերոգրյալը, առաջարկում ենք մինչև նախագծի ընդունումն իրականացնել նախագծի 2-րդ կետով հանձնվող գույքի վերագրանցում կամ նախագծում նախատեսել կետ, որի համաձայն 2-րդ կետով հանձնվող գույքի հանձնման-ընդունման աշխատանքները կիրականացվեն գույք 2-ի վերագրանցման աշխատանքներն ավարտելուց հետո եռամսյա ժամկետում:

	Ընդունվել է ի գիտություն։ Հաշվի առնելով ՀՀ կադաստրի կոմիտեի կողմից ներկայացված տեղեկատվությունը՝ Նախագծի 2-րդ կետը խմբագրվել է թիվ 07122023-02-0073 սեփականության իրավունքի պետական գրանցման վկայականին համապատասխան։


	4. ՀՀ կադաստրի կոմիտե
	12.12.2023թ.

	
	N ՍԹ/17320-2023

	[bookmark: _GoBack]   Ի պատասխան Ձեր 2023 թվականի դեկտեմբերի 1-ի N ԳՍ//37141-2023 գրության՝ «Անշարժ գույք հետ վերցնելու, ամրացնելու և Հայաստանի Հանրապետության կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» Հայաստանի Հանրապետության կառավարության նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետում « 1,861,200 ՀՀ դրամ արժեքով» բառերը փոխարինել «1,861,200 ՀՀ դրամ շուկայական արժեքին մոտարկված կադաստրային արժեքով» բառերով, իսկ «9,190,913 ՀՀ դրամ արժեքով» բառերը փոխարինել «9,190,913 ՀՀ դրամ շուկայական արժեքին մոտարկված կադաստրային արժեքով» բառերով։
   Նախագծի 2-րդ կետի վերաբերյալ հայտնում ենք, որ մարզ Արագածոտն, համայնք Աշտարակ, գյուղ Կոշ, 1-ին փողոց, 56 շենք հասցեում գտնվող անշարժ գույքի կադաստրային գործի ուսումնասիրությունից պարզվել է, որ ՀՀ արդարադատության նախարարության քրեակատարողական ծառայության կողմից  2023 թվականի դեկտեմբերի 6-ին անշարժ գույքի պետական ռեգիստրի պաշտոնական կայքէջի` www.e-cadastre.am էլեկտրոնային համակարգի միջոցով ներկայացվել է վերոնշյալ հասցեի սխալի ուղղման դիմում, որի հիման վրա 2023 թվականի դեկտեմբերի 7-ին կատարվել է ուղղում և տրամադրվել անշարժ գույքի նկատմամբ իրավունքների պետական գրանցման N 07122023-02-0073 վկայականը: 
   Նշված վկայականով վերականգնվել են բնության մեջ առկա մասնաշենքերը, իսկ  արդեն իսկ քանդված շինությունները հանվել են: Սակայն հիշյալ վկայականում չի ուղղվել «651.5 քմ» մակերեսով ակումբի շենքի օրինական մակերեսի չափը՝ չնայած այն հանգամանքին, որ նշված շինության մի մասը փաստացի քանդվել է և նույն տեղում կառուցվել նոր ինքնակամ շինություն: 
   Վերոգրյալի հաշվառմամբ, ՀՀ, մարզ Արագածոտն, համայնք Աշտարակ, գյուղ Կոշ,           1-ին փողոց, 56 շենք հասցեում գտնվող անշարժ գույքի N 07122023-02-0073 վկայականում համապատասխան ուղղում կատարելու նպատակով անհրաժեշտ է ներկայացնել նշված՝ արդեն իսկ գոյություն ունեցող շինության չափագրման փաթեթ:    

	Ընդունվել է: Նախագիծը խմբագրվել է

